
৪৬



বালক শিক্ষার্থে প্রশ্নোত্তর।

 প্র। নদী কাহার নাম?

 উ। যে জল কোন দেশহইতে আইসে, এবং শেষে কোন নদী কিম্বা হ্রদ কিম্বা সমুদ্রের মধ্যে মিলিত হয়, তাহার নাম নদী।

 প্র। ঐ নদী যদি ক্ষুদ্র হয়, তবে তাহার কি নাম?

 উ। সে যদি ক্ষুদ্র হয়, তবে তাহাকে উপনদী কহা যায়।

 প্র। আশিয়ার মধ্যে প্রধান নদী কি২?

 উ। আশিয়ার চীন দেশে কিয়াঙ্গু ও হোয়ানহে; তাতার দেশে লীনা ও যেনিসী ও অব; এই সকল নদী প্রধান।

 প্র। এ সকল নদী গঙ্গা ও ব্রহ্মপুত্রহইতে বড়, কি ছোট?

 উ। এই সকল নদী গঙ্গা ও ব্রহ্মপুত্রহইতে বড়।

 প্র। আমেরিকাতে কোন প্রধান নদী আছে কি না?

 উ। আমেরিকাতে চারি প্রধান নদী আছে, তাহাদের মধ্যে ১৮০০ ক্রোশ না চলে এতাদৃশ নদী নাই।

 প্র। আমেরিকার চারি নদীর উৎপত্তি স্থান কত দূর অন্তর?

 উ। গঙ্গা ও ব্রহ্মপুত্রের উৎপত্তিস্থান যাদৃশ অন্তর, তাদৃশ অন্তর তাহাদিগের উৎপত্তিস্থান।

 প্র। নদীর উৎপত্তিস্থান কোথায়?

 উ। নদীর উৎপত্তিস্থান উচ্চ, ও সেই উচ্চতানুসারে তাহার দীর্ঘতা।

		 এই পাতা শেষ সম্পাদিত হয়েছে ০৫:৩৩টার সময়, ১২ সেপ্টেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

